
Har Spautz?
B M. Marc Spautz (CSV).- Jo.
B M. Gilles Baum (DP).- Jo? Voila!

An d’Motiounen 2 an 3, ech mengen, do huet den
Har Minister a senger Interventioun d’Erklarunge
ginn. Ech géif da proposéieren, awer d'Motiounen 2
an 3 net ze stémmen.

B M. Fernand Etgen, Président.- Merci villmools,
Har Gilles Baum. Ech géif dann nach d'Wuert un
den Har Minister ginn.

B M. Lex Delles, Ministre des Classes moyennes.-
Merci villmools. Ech ka mech just de Propositioune
vum Har Baum uschléissen. Et ass esou, an ech
mengen, den Har Spautz hat, wéi en d’Motioune
presentéiert huet, schonn de Communiqué vun der
Horesca presentéiert, wou och schonn do an den
Diskussioune gesot ginn ass, dass mer d'Faisabili-
téit kucken.

Ech ginn dem Har Baum och vollkomme Recht bei
senger Argumentatioun, fir den 31. Mee erausze-
huelen, well et ass, mengen ech, e Méindeg; ech
hunn et nogekuckt. Och do misst ee vldicht kucken,
wéi d'Saisone sinn an esou weider, all déi Conside-
ratiounen, fir dat dann ze maachen. Mee prinzipiell
ass et och do natierlech vun der Regierung esou,
dass mer eis net opposéieren, fir eng Verlangerung
ze maachen.

B M. Fernand Etgen, Président.- Merci villmools,
Héar Minister. Ech ginn d'Wuert zréck un den Auteur
vun der Motioun.

B M. Marc Spautz (CSV).- Merci, Har President.
Och merci dem Har Baum an dem Har Minister fir
déi Erklarungen. Dass dat béigefiiligt gétt vun de
Campingen, de Giten, dat ass iwwerhaapt kee Pro-
blem, och dass mer den Datum vum 31. Mee eraus-
huelen. Mee mir sinn eis jo awer eens, dass et awer
nach soll am Joer 2021 de Fall sinn?! Well wann ee
guer keen Datum dran huet - iwwerspétzt formu-
léiert -, dann ass dat eng ,coulée continue”, fir et
emol esou auszedrécken. Dat soll et jo net sinn,
mee dass een awer och kloer, wann een dann deen
Datum gekuckt huet, da seet: ,Hei, bis deen an
deen Dag ass et giilteg”, an dass een och den
Hiweis elo mécht, dass eng Verlangerung kénnt.
Net dass elo verschidde Leit, wa se ufanken ze rau-
men ..., well do steet nach émmer den 31. Dezem-
ber drop. Da muss awer och dann d’Informatioun
erausgoen, dass déi Méiglechkeet besteet.

Merci.

B M. Fernand Etgen, Président.- Merci villmools,
Har Spautz.

Motion 1 modifiée
La Chambre des Députés,

- considérant le grand succés qu'ont connu les bons
d’hébergement de 50 € ;

- considérant que les bons d’hébergement ne sont
valables que jusqu'au 31 décembre 2020 et qu'un
grand nombre d’entre eux nont pas encore été utili-
Sés;

- considérant que le secteur de I'hétellerie est forte-
ment touché par les nouvelles restrictions mises en
place le 25 novembre 2020,

invite le Gouvernement

-a prolonger la validité des bons d’hétellerie, de
campings, de gites et d’auberges de jeunesse jus-
qu'en 2021.

(s.) Marc Spautz, Nancy Arendt épouse Kemp, Emile
Eicher, Frangoise Hetto-Gaasch, Gilles Roth.

Kénne mer dann iwwert d’'Motioun Nummer 1 a
main levée ofstémmen?

(Assentiment)
Vote sur la motion 1 modifiée

Wien ass d'accord mat dar Motioun mat deene pro-
poséierte Modifikatiounen?

Wien ass dergéint?
Domadder ass dés Motioun eestémmeg ugeholl.
Motion 2

Da kéime mer zum Vott iwwert d’Motioun Nummer
2. Do ass de Vote électronique gefrot.

Vote sur la motion 2
D'Ofstémme fankt un.

Duerno maachen ech den Appel nominal fir déi, déi
wéllen e Vote par procuration ofginn.

Appel nominal (votes par procuration)

Domadder ass dés Motioun mat 27 Jo-Stémmen,
31 Nee-Stémmen an 2 Abstentiounen ofgeleent.

Ont voté oui: Mmes Diane Adehm (par M. Marc
Lies), Nancy Arendt épouse Kemp, MM. Emile Eicher,
Félix Eischen (par Mme Nancy Arendt épouse
Kemp), Paul Galles (par M. Georges Mischo), Léon
Gloden, Jean-Marie Halsdorf, Mmes Martine
Hansen, Frangoise Hetto-Gaasch, MM. Aly Kaes,
Marc Lies, Georges Mischo, Mme Octavie Modert,
M. Laurent Mosar, Mme Viviane Reding, MM. Gilles

Roth, Jean-Paul Schaaf, Marc Spautz, Serge Wilmes,
Claude Wiseler et Michel Wolter ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen.

Ont voté non : MM. Guy Arendt, André Bauler, Gilles
Baum, Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et Mme
Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen, Mmes Cécile Hemmen et Lydia
Mutsch;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain,
Chantal Gary, M. Marc Hansen, Mme Josée Lorsché
et M. Charles Margue.

Se sont abstenus: MM. Marc Baum et David
Wagner.

Motion 3

Da kéime mer zur Motioun Nummer 3. Och hei ass
de Vote électronique gefrot.

Vote sur la motion 3
D’Ofstémme féankt un.

An och hei maachen ech den Appel nominal fir déi,
déi wéllen e Vote par procuration ofginn.

Appel nominal (votes par procuration)

An hei ass dés Motioun mat 27 Jo-Stémme géint 33
Nee-Stémmen ofgeleent.

Ont voté oui: Mmes Diane Adehm (par M. Marc
Lies), Nancy Arendt épouse Kemp, MM. Emile Eicher,
Félix Eischen (par Mme Nancy Arendt épouse
Kemp), Paul Galles (par M. Georges Mischo), Léon
Gloden, Jean-Marie Halsdorf, Mmes Martine
Hansen, Frangoise Hetto-Gaasch, MM. Aly Kaes,
Marc Lies, Georges Mischo, Mme Octavie Modert,
M. Laurent Mosar, Mme Viviane Reding, MM. Gilles
Roth, Jean-Paul Schaaf, Marc Spautz, Serge Wilmes,
Claude Wiseler et Michel Wolter ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen.

Ont voté non : MM. Guy Arendt, André Bauler, Gilles
Baum, Mme Simone Beissel, MM. Frank Colabianchi,
Fernand Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et Mme
Lydie Polfer ;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen, Mmes Cécile Hemmen et Lydia
Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain,
Chantal Gary, M. Marc Hansen, Mme Josée Lorsché
et M. Charles Margue ;

MM. Marc Baum et David Wagner.

6. 7718 - Projet de loi relative a une aide
de compensation de l'augmentation du
salaire social minimum dans le contexte
de la pandémie de Covid-19

Mir kommen elo zum nachste Punkt vun eisem
Ordre du jour vun haut de Métten, dem Projet de
loi 7718 iwwer eng Kompensatiounshéllef am
Kader vun der Covid-19-Pandemie. Hei ass d'Riede-
zdit nom Basismodell festgeluecht. An ech ginn
d'Wuert un d'Madamm Rapportrice, d'Madamm
Carole Hartmann.

Rapport de la Commission des Classes moyennes
et du Tourisme

B Mme Carole Hartmann (DP), rapportrice.- Merci,
Har President. Léif Kolleeginnen a Kolleegen, mir
hunn d'lescht Woch hei an der Chamber eng Erhéi-
jung vun 2,8 % vum Mindestloun op den 1. Januar
2021 gestémmt. De Gesetzesprojet 7718 ass eng
Kompensatioun vun déser Erhéijung, déi deenen En-
treprisen zegutt kénnt, déi duerch d'Covidpandemie
a finanziell Schwieregkeete gerode sinn.

Eng Mindestlounerhéijung ass émmer eng Be-
laaschtung fir d'Betriber. Elo, an enger Ziit, wou
d’Ekonomie wéinst der weltwéiter Covidkris net méi
ronndréit a souguer verschidde Secteuren ziitweis
oder laang keng Aktivitéit hunn, tréfft se déi Betri-
ber, déi d'’Konsequenze vun déser Kris am stderkste
spieren, ganz haart. Ech denken dob&i notamment
un den Horeca-Secteur, un den Evenementiel, mee
awer och un divers kleng Commercen.

Et besteet deemno de Risiko, dass verschidden En-
treprisen dés Méibelaaschtung net stemme kén-
nen. D'Konsequenze si Liquiditéitsproblemer, even-
tuell Entloossungen oder Faillitten. Fir deem ent-
géintzewierken, huet d’Regierung beschloss, deene

Betriber, déi duerch d’Kris a Schwieregkeete gerode
sinn, dés Méibelaaschtung ze kompenséieren.

Wat ass elo genau virgesinn?

Entreprisen, déi et momentan duerch d’Pandemie
finanziell schwéier hunn, kénnen téschent Januar a
Juni 2021 - an engem vun dése Méint - eng Héllef
vu 500 Euro pro Salarié, deen de Ministestloun ver-
déngt, kréien.

Wéi eng Entreprisé sinn eligibel, fir dés finanziell
Heéllef ze kréien?

Et sinn déi selwecht Secteuren, déi och vum Fonds-
de-relance-Gesetz a vum Gesetz, dat dem Com-
merce de détail en magasin hélleft, ogedeckt sinn.
Meng Kolleegen, d'Simone Beissel an de Guy
Arendt, sinn op déi eenzel Secteuren agaangen. Ech
géif dofir renvoyéieren op dat, wat si scho gesot
hunn. Et sinn am Ganze 45 Aktivitéiten, déi hei be-
traff sinn.

Wéi gétt dés nei Héllef méi genee berechent?

E Betrib kritt steierfrdi 500 Euro pro Vollzéitsalarié,
dee virum 31.12.2020 agestallt gouf an eng Remu-
neratioun huet, déi méi héich oder d’selwecht wéi
de Mindestloun a méi kleng oder d’selwecht wéi de
qualifizéierte Mindestloun ass. All Salarié, deen en
activité ass, gétt consideréiert. Dat schléisst net
déi aus, déi an engem Krankeschii sinn. Just déi
Salariéen, déi am Chémage partiel sinn, ginn net
consideréiert. Falls e Salarié net Vollzdit schafft,
gétt d’'Héllef au prorata gerechent.

D'Héllef ass insgesamt plafonéiert op 200.000 Euro
pro Entreprise unique, wat de Plaffong ass vun den
De-minimis-Aiden.

Wéi eng Konditioune mussen elo erféllt sinn, fir vun
déser Hellef kénnen ze profitéieren? Et sinn net
ganz vill Konditiounen, déi hei virgesi sinn.

Eischtens muss d’Entreprise eng Autorisation d'éta-
blissement hunn, zweetens muss se beim Centre
commun affiliéiert sinn, dréttens muss se hir Aktivi-
téit scho virum 31. Dezember 2020 ausgeiiiibt hunn.
An déi véiert a wichtegst Konditioun ass déi, dass
d’Entreprise och huet missen temporar finanziell
Schwieregkeeten hunn, déi duerch déi aktuell Coro-
nakris entstane sinn.

De Message heibai ass kloer: Déi, déi duerch dés
Kris, fir déi se jo am Fong och selwer néischt kén-
nen, finanziell Problemer kruten, kréien hei gehol-
lef. Par contre gétt et och Betriber, an dat war an
der Kommissioun ugeschwat ginn, déi gutt duerch
d'Kris komm sinn a wou déi aktuell Mesuré keen
Afloss op hir Verkafszuelen haten oder dés sou-
guer geklomme sinn. Dés sinn dowéinst vun déser
Héllef ausgeschloss.

Weéi mécht een elo déi Demande a wat muss ee bei
d'Demandgé baileeén?

D’Demande, fir vun der Aide kénnen ze profitéieren,
kann een iwwer en einfache Formulaire maachen,
dee vum Ministére preparéiert gétt. Als Pieces
brauch een engerséits d’Dokumenter, déi beweisen,
dass déi Konditiounen, déi ech virdru genannt hunn,
och erféllt sinn, an anerersdits brauch de Ministére
natierlech awer och eng Léscht vun de Salariéen,
déi eligibel sinn, fir dass d’Entreprise dés Héllef
kritt.

D'Demande, fir dés Héllef ze kréien, muss bis
spéitstens den 30. September 2021 eragereecht
ginn, wat den Entreprisen dee Moment och e ge-
wéssene Sputt gétt, fir d'Demande och nach no
dem 30. Juni, wat jo am Fong d'Deadline ass, anze-
reechen.

De Betrib ka selwer eraussichen, fir wat fir ee
Mount, also téschent Januar a Juni, hie seng De-
mande areecht. WEllt hien elo séier un eng Héllef
kommen, well en zum Beispill Liquiditéite brauch,
kann en direkt fir de Mount Januar d'Héllef ufroen.
Wann e Betrib awer éischter ofwaarde wéllt, fir ze
kucken, wéi e Mount seng lafend Kdschte méi héich
sinn, kann en awer och ofwaarden an d'Aide
eréischt méi spéit froen.

Dir gesitt, hei gétt de Betriber eng gewésse Flexibi-
litéit gelooss an der Entscheedung, fir wat fir ee
Mount si d’Héllef ufroen.

Har President, ech resiiméieren lech elo nach kuerz
d’Avisen, déi erakomm sinn.

D’Chambre de Commerce, fir d'éischt, fénnt, dass
d'Héllef net héich genuch ass an net duer waert
goen, fir integral déi finanziell Méibelaaschtung vun
der Mindestlounerhéijung kénnen ze kompenséie-
ren. Dernieft fuerdert d'Chambre de Commerce och
weider Heéllefe fir jonk Entreprisen an och fir d’Inde-
pendanten.

D’Chambre des Métiers schwétzt hire Meritt fir all
Aide aus, déi den Entreprisen duerch dés schwiereg
Ziit hélleft. Si fénnt och, wéi d’Chambre de Com-
merce, dass dés Héllef net héich genuch ass an
dass déi reell Méikaschte vun den Entreprisen net
wierte kompenséiert ginn. Si fuerdert souguer eng
komplett Neutralisatioun vun der Mindestlounerhéi-
jung iwwer e puer Joer, déi duerch en Amendement
vum Budgetsgesetz sollt erreecht ginn.

D’Chambre des Salariés da par contre verlaangt an
hirem Avis, dass dés Kompensatioun en eenzegaar-
tegen Akt soll bleiwen, dass dés Kompensatioun
onbedéngt soll limitéiert sinn op dés Krisenzait.

De Staatsrot hat keng Opposition formelle ausge-
schwat. Hien huet awer eng Rei Reformulatioune
proposéiert, wouvun der och eng ganz Partie vun der
Classe-moyennes-Kommissioun iwwerholl goufen.

Dést gesot par rapport zu mengem méndleche Rap-
port, géif ech fir de Rescht op de schréftleche Rap-
port renvoyéieren. Ech géif lech Merci soe fir d'No-
lauschteren an och an engems den Accord vun der
DP-Fraktioun direkt matginn. Merci.

B Plusieurs voix.- Trés bien!

B M. Fernand Etgen, Président.- Merci villmools der
Madamm Rapportrice Carole Hartmann. An ech
ginn d'Wuert un den éischten ageschriwwene Ried-
ner, den honorabelen Har Marc Spautz. Har Spautz,
Dir hutt d’'Wuert.

Discussion générale

B M. Marc Spautz (CSV).- Merci, Har President.
Och merci der Madamm Rapportrice fir d'Erklarun-
gen zu désem Projet.

Ech wéll virausschécken, et gétt ee Punkt, deen den
Har Baum an der Kommissioun ugestrach hat, deen
och am Avis vum Conseil d’Etat ass. Ech hunn eng
anlech Liesweis wéi hien, mee et ass net u mir, et
ass den Har Baum, deen d'Fro opgeworf huet an
der Kommissioun, an ech géif em och hei dee Punkt
iwwerloossen, fir en hei am Plenum ze bréngen,
well dat anert wier net grad propper. Hien huet sech
déi Aarbecht gemaach gehat an da soll hien och
herno de Meritt hunn, fir dorop hinzeweisen.

Well de Conseil d’Etat huet Froe gestallt an deem
Rapport! Dat eent, do waert den Har Baum drop
agoen, dat anert ass d'Referenz vun de Salariéen:
Wat ass mat Congé de maladie a mat Congé de
maternité? D'Madamm Rapportrice huet elo grad
gesot, dat ass kee Problem, déi gi matberiicksich-
tegt, et sief dann, si wieren am Chomage partiel.
Dann ass et namlech eng aner Diskussioun, well si
kénne jo net zweemol vun Héllefe profitéieren.

Eis geet et drém, dass mir verstinn, dass Betriber,
déi a wirtschaftleche Schwieregkeete sinn, musse
gehollef kréien. Mir hunn net virdrun Héllefen deci-
déiert an da géife mer gldichzditeg duerno soen:
,Mir hunn ndischt méi dermat ze dinn. An da
komme mer mat dar Mindestlounerhéijung.

Mir sinn awer do vill méi no bei der Chambre des
Salariés. Déi Chambre des Salariés, déi seet Jo zu
dar Heéllef, déi eenzegaarteg soll sinn an op dés
Kris bezunn ass, an dass dat net daerf en Automa-
tissem ginn, dass, wann an Zukunft hei zu Létze-
buerg de Mindestloun an d'Luucht geet, dann d'Be-
triber eng extra Héllef kréien.

Ech wéll awer soen, dass mer awer trotzdeem iw-
werrascht waren iwwert déi Ausso, déi vun der libe-
raler Partei gemaach ginn ass bei der Ofstémmung
vum Mindestloun, eppes, wat Joerzéngten, 40 Joer
hei zu Létzebuerg eng Traditioun hat, dass all zwee
Joer d’'Mindestlounupassung gemaach ginn ass. A
méi Kolleeg, den Aly Kaes, ass schonn eise manda-
téierte Spriecher sdit 2004 émmer erém zu deem
Projet. An do ware mer awer iwwerrascht iwwert
déi Ausso vun der liberaler Partei, dass, wann dat
Gesetz hei net komm wier, dann hatte si d’'Mindest-
lounerhéijung net matgestémmt. Ech muss soen,
dat huet eis iwwerrascht. Mir hunn dat och net gutt
fonnt. Mee do mécht jiddwereen domat, wat e
wéllt.

Ech wéll awer soen, an deene Chifferen, déi elo er-
virgaange si bei der Mindestlounerhéijung, hu mer
geschwat vun 62.000 Leit, déi et ronn sinn, déi hei a
Létzebuerg vum Mindestloun betraff wieren. An dé-
sem Gesetz schwatze mer vu 40.000 Leit, déi kén-
nen theoreetesch a Fro kommen. Dat war och fir eis
- an d'Madamm Rapportrice ass drop agaangen - ee
vun den Haaptpunkten. Well hei sinn och Leit, mir
hu virdru vun deene geschwat, deenen et schlecht
gaangen ass an der Kris an déi et och nach wéaerten
déi ndachst Méint net ganz einfach hunn. Mee et
sinn der awer och, do leeft d’'Buedbidde gléich
iwwer mat deem Emsaz, deen déi maachen. Déi
hu Chifferen, déi se nach net kannt hunn, well all
déi Kéiere ware se nach ni dovu betraff, fir och
eng Kéier musse méi lues ze maachen, mee de
Konsumtempel huet fonctionéiert an ass gelaf.

A well ech aus mengem fréiere Liewen och d’Kollek-
tivvertrdag an dem Commerce kennen, weess ech,
dass do der och vill sinn, déi ganz no beim Mindest-
loun sinn. An dofir hatt ech et och komesch fonnt,
wann déi Betriber, déi keng finanziell Schwieregkee-
ten hunn an déi wierklech an den Euroen elo wéerte
schwammen an déi wéerte Rekordresultater maa-
chen, wat d'Joer 2019 (veuillez lire: d'Joren 2019
an 2020) ubelaangt ..., dass et net ka sinn, dass déi
och nach eng Kéier déi Aidé siche kommen. An ech
weess net, ob et der herno 22.000 sinn, mee dat gi
mer jo nach eng Kéier gewuer, wivill et der insge-
samt sinn. Mee hei wiere jo da just zwee Dréttel
vun de Mindestlounbezéier, déi heidrénner géife fa-
len, déi Betriber, déi Mindestlounbezéier hunn.

Fir eis war et wichteg, dass de Mindestloun an
d'Luucht gaangen ass. Fir eis ass et wichteg,
dass d'Betriber, déi a wirtschaftleche Schwiereg-
keete sinn, och déi Héllef kréien, mee dat muss op
d'Covidsituatioun begrenzt ginn an dat kann och
net duerno en Automatismus ginn.

Et ass och fir eis wichteg, well dat dréit jo och do-
zou bdi, dass déi Aarbechtsplazen erhale bleiwen
an dass déi Leit d’Méiglechkeet hunn, och weider-
hin do kénnen an deene Betriber ze schaffen an
awer och e klengen Ausgléich kréien, obwuel mer
alleguerte wéssen, wa mer schwétze vun 2,8 %,
beim Mindestloun, ass 2,8 % net grad, fir domadder
an d'Vakanz ze fueren! Et geet vldicht duer fir eng
Pizza iessen ze goen, mee déi kann een net iesse
goen, well de Restaurant ass zou. Mee méi grouss
Spréng mécht een awer net dermat. An et war rich-
teg, fir deene Leit och deen Ausgldich ze ginn. Dofir
waerte mer och als CSV de Projet matstémmen.

Mee och mir betounen dat, wéi d'Chambre des Sa-
lariés, dass dat soll eng Ausnam bleiwen an dass et
net ka sinn, dass Leit, deenen et hei an der Period
net schlecht gaangen ass, wat d'Betriber ubelaangt,
dass déi och elo nach hei géifen an d’Keess goen,
fir do Héllefen ze kréien.

An deen anere Punkt, deen ech nach hat, do waert
den Har Baum drop agoen, an da si mer och do ge-
spaant op d’Antwert vum Minister.

Dat gesot, villmools merci! A mir ginn d'Zoustém-
mung zum Gesetz.

B M. Fernand Etgen, Président.- Merci villmools,
Héar Spautz. An den néchsten ageschriwwene Ried-
ner ass déi honorabel Madamm Tess Burton.
Madamm Burton, Dir hutt d'Wuert.

B Mme Tess Burton (LSAP).- Har President, léif
Kolleeginnen a Kolleegen, d’lescht Woch hu mer hei
an der Chamber e Projet de loi gestémmt, duerch
dee beim Joreswiessel de Mindestloun ém 2,8 % an
d’Luucht geet. Dést entsprécht enger Erhéijung vun
59,94 Euro de Mount beim onqualifizéierte respek-
tiv 71,93 Euro beim qualifizéierte Mindestloun.

Fir eis als Sozialiste war et evident, dass dést, wéi
et d'Reegel ass, sollt geschéien an dat grad a Kri-
senzditen. Déi Leit, déi de Mindestloun verdéngen,
hu grad elo dés Augmentatioun néideg. Dozou sti
mir als LSAP ganz kloer. A fir eis war dat och net
verhandelbar, well mat enger LSAP an der Regie-
rung wéert net un deem Mechanismus vun der Min-
destlounupassung gefréckelt ginn.

Har President, dés Augmentatioun wéerten eng
ronn 60.000 Salariéen an Usproch kénnen huelen.
An dat ass och gutt esou. Mir vermeiden domat,
dass déi sozial Schéier nach weider auserneegeet,
a mir staerken domat weider déi sozial Kohasioun
an eisem Land an dat grad an dése schwéieren Zai-
ten, déi mir de Moment zesummen erliewen.

Har President, well mer eis awer an enger Kris be-
fannen, wéi et wuel nach keng gouf, eng sanitér, déi
sech zu enger wirtschaftlecher Kris entwéckelt, si
mer och der Meenung, de Betriber weider énnert
d’Aerm mussen ze griifen. Dat maache mer haut
mat drdi Projeten. Zwee Stéck hu mer schonn elo
grad gestémmt. An hei ass elo eeben den drétte
Projet de loi fir haut, wou et ém eng Kompensa-
tioun vun der Erhéijung vum Mindestloun fir Betri-
ber geet.

Esou wichteg et ass, dass mer dés Erhéijung vum
Mindestloun op den 1. Januar 2021 wéerten hunn,
esou ass et awer och wichteg, dass mer grad an
déser Zait d'Betriber énnerstétzen, dass si dés
Erhéijung aushezuele kénnen. Eis Betriber hunn
namlech eng grouss Verantwortung géintiwwer hire
Mataarbechter an hire Familljen. Duerfir begréisse
mer dés Héllef ausdrécklech, fir deene Betriber ze
héllefen, déi de Moment selwer Schwieregkeeten
hunn.

Net all Betrib kénnt hei a Fro. Mee grad déi Sec-
teuren, déi am meeschte vun dar aktueller Kris be-
traff sinn - a se goufe scho vun der Rapportrice ge-
nannt -, sollen dés Heéllef kréien. Esou waert dés
Kompensatioun fir eng 40.000 Salariéé kénnen uge-
frot ginn.

Hér President, ech wéll awer hei och nach eng Kéier
erwadnen, wéi wichteg et ass, dass mir grad an dé-
sen Zditen d’Kafkraaft vun de Leit erhalen. An ech
mengen hei d’Kafkraaft vun alle Leit! Et ass ndam-
lech wichteg, dass d’Leit weider consomméieren an
och lokal akafen, fir och esou eis Betriber ze &n-
nerstétzen, dés Kris hei ze iwwerstoen.

Mir gesinn déi heiten Héllef als eng zousitzlech En-
nerstétzung, fir d'Salariéen an der Aarbecht ze
halen an d'Betriber duerch dés schwéier Ziit ze be-
gleeden. An duerfir ginn ech och heimat den Ac-
cord vu menger Fraktioun. An ech wéll awer zum
Schluss natierlech och nach der Rapportrice, dem
Carole Hartmann, Merci soe fir sdi schréftlechen a
méndleche Rapport. Merci!

B M. Fernand Etgen, Président.- Merci villmools,
Madamm Burton. An ech ginn d'Wuert weider un
déi honorabel Madamm Chantal Gary. Madamm
Gary, Dir hutt d’'Wuert.

B Mme Chantal Gary (déi gréng).- Har President,
meng Virriedner hunn et schonns gesot: De Projet
de loi 7718 vun haut ass de Pendant zum Projet de
loi 7719, deen d'Chamber déi lescht Woch unanime
gestémmt huet. Dat war d’Erhéijung vum soziale
Mindestloun.

Am Virfeld gouf et jo do eng gewésse Poleemik, ob
dann elo de richtege Moment fir esou eng Erhéijung
wier. D'Chamber huet, wéi gesot, d’lescht Woch en
dditlechen an eestémmege Jo dozou ginn, an dat
aus zwee Grénn. Eischtens: Well et sozial gerecht
ass, fir grad an der aktueller Kris deenen ze hélle-
fen, déi énnen an der Akommesskala stinn. An
zweetens, an dat bréngt mech zréck op de Projet
vun haut: Well d'Regierung complementaire zur
Erhéijung vum soziale Mindestloun eng temporar
Offiederungsmesure fir Entreprisé virgesinn huet,
deenen hir ugespaanten Tresorerie dann ab Januar
2021 zousitzlech belaascht wéert ginn.

Dés Kompensatioun ass, wéi vill aner Héllefen an
deene leschte Méint, besonnesch zougeschnidden
op déi Secteuren, déi am schwéierste vun der Pan-
demie getraff sinn. Eppes déderf een ndmlech net
vergiessen, wann een iwwert den aktuelle Moment
schwitzt: De Kontext vun haut, dat ass sécher
d’Pandemie. Déi aktuell zweet oder drétt Well, jee
nodeem wéi een zielt, mee dat sinn och déi Milliou-
nen Euro, déi eis Entreprisen an deene leschte
Méint scho kruten, a wou mer haut och erém en
Deel derbdiginn. Och dés Sue waren a sinn Aus-
drock vu Solidaritéit.

,Eng sozial gerecht Gesellschaft ass eng Gesell-
schaft, déi sech an éischter Linn ém hir schwachste
Membere kémmert", esou huet de Charles Margue
d’lescht Woch hei den Accord vun der grénger Frak-
tioun zur Erhéijung vum soziale Mindestloun uge-
faang. Eis Fraktioun war derfir a si ass och fir déi
Kompensatioun, déi mir haut viraussiichtlech stém-
me wéerten.

Zesummen droen dés Mesuren eise politeschen Zi-
ler Rechnung, ndmlech der Solidaritéit an dem so-
zialen Zesummenhalt. Awer si droen och Rechnung
dem schwierege Moment, deen all d'Deeler vun ei-
ser Gesellschaft am Moment erliewen.

A wéi d’lescht Woch och gesot gouf, wéert d’Erhéi-
jung vum Mindestloun sech jo och an enger Stder-
kung vun der Kafkraaft ausdrécken, déi hirersaits
erém de Betriber zeguttkénnt.

Har President, domat ginn ech den Accord vun der
grénger Fraktioun zu désem Projet a soe selbstver-
standlech nach der Rapportrice Merci fir hire
schréftlechen a méndleche Rapport. Merci!

B M. Fernand Etgen, Président.- Merci villmools,
Madamm Gary. An da ginn ech d’'Wuert un den ho-
norabelen Har Fernand Kartheiser.

B M. Fernand Kartheiser (ADR).- Jo, Har President,
villmools merci. An och e grousse Merci un
d’'Madamm Hartmann fir hire méndlechen a schréft-
leche Rapport.

Ech mengen, mir hu bei déser Diskussioun jo zwou
Sditen: déi vun deene Leit, déi vun der Augmenta-
tioun vum Mindestloun beneficiéieren. An hinne
wélle mir soen, datt mir eis ouni all Konditionalitéit
natierlech dozou bekennen, datt de Mindestloun
muss periodesch ugepasst ginn. Dat ass eng ele-
mentar sozial Verantwortung, en Zeeche vu Solida-
ritéit. An d’ADR bekennt sech dozou. Mir bedaue-
ren, datt d’'lescht Woch hei vun der S&it vun der DP
do eng Konditionalitéit opgestallt ginn ass. Déi ass
einfach net richteg.

Déi aner Sdit ass déi vun de Betriber. Dozou zwou
Bemierkungen. Ech hat et virdru rappeléiert: D'ADR
ass der Meenung, datt mer kucke missten, fir esou
vill wéi méiglech d'Betriber net zouzemaachen an
ze kucken, datt se énnert deene sanitdre Sécher-
heetsmoossname kénnen duerch d'Kris kommen.
Da war och dee sozialen an deen ekonomeschen
Impakt méi niddreg wéi dat, wat mer elo hunn.

Dat anert ass, datt mer mussen d'Betriber énner-
stétzen. Et ass net, fir hei vun engem Prazedenzfall
ze schwatzen, well mir sinn an enger komplett aus-
sergewéinlecher Situatioun! Mir bedaueren, datt déi
Moossnamen net méi generéis sinn elo, well wéi
gesot, de Staat gréift an dat ekonomescht Liewen
zu engem ganz, ganz grousse Mooss an. An et war
fir eis selbstverstandlech, datt wéinstens fir déi
Dauer vun deene Moossnamen, déi op kénschtlech
Manéier, op staatlech Veruerdnung hin dat nor-
maalt Geschéftsliewe stéieren, datt fir déi Zait eng
Kompensatioun virgesi war. Dat war némmen nor-
mal.

Mir denken also, datt dést Gesetz net generéis ge-
nuch ass. Trotzdeem stémme mer et selbstver-
standlech mat, well all Moossnam, déi de Geschif-
ter kann an déser Situatioun héllefen, fir gutt duerch
d’Kris ze kommen, fénnt eis Ennerstétzung.

Ech soen lech Merci.

B M. Fernand Etgen, Président.- Merci villmools,
Har Kartheiser. An dés Kéier vergiessen ech den
Har Marc Baum net. Har Baum, Dir hutt d'Wuert.

B M. Marc Baum (déi Lénk).- Merci, Har President.

Hei hu mer se elo, d’Konditioun, déi d'DP gestallt
huet, fir d'Mindestlounerhéijung, déi zénter Joer-
zéngten hei vun der Chamber votéiert gétt, fir déi
dés Kéier matzen an der Kris - an der Kris, an der
sozialer Kris! - dann och matzevotéieren.

An och wann ee schonn aus reng philosophesche
Grénn kéint Objektiounen hunn, datt elo de Staats-
budget derfir do ass, fir dem Patronat Suen ze ginn,
fir d'Salairen ze bezuelen, wat schonn eppes ganz
Zweifelhaftes ass, wou een dann awer nach kéint
eventuell soen: ,Mir sinn an esou enger extraordi-
narer Situatioun, mir ginn op deen dote Wee" - wou
ech nach net weess, ob et dee richtege Wee wier,
mengen ech, datt dat scho Grond genuch wier, datt
een zumindest ferm Doutte kéint uweisen.

Wann ee sech dann awer elo d'Technizitéit vun
deem Mechanismus hei ukuckt, da stelle sech awer
ganz vill Froen!

Eis gétt dat hei verkaaft als Kompensatioun fir
d’'Erhéijung vum Mindestloun ém 2,8 %. Eng tempo-
rar Kompensatioun iwwer sechs Méint. Ben, d'Sala-
riatskummer huet ausgerechent ... Mee dat hei ass
eng Surcompensation, well déi sechs Méint am
Qualifié, also deen héchste Waert, dee kann er-
reecht ginn, dat kascht de Patron 418 Euro. E kritt
der awer hei 500. Also ass et schonn eng Surcom-
pensation vun deem, wat effektiv déi Mindestloun-
erhéijung bedeit.

Wann een dann awer nach méi an den Detail geet,
da stellt ee fest, datt et esou funktionéiert, datt &n-
nert deene sechs Méint - Januar bis Juni - ee Mount
ass, wou d’Entreprise sech kann eraussichen, wou
d’Entreprise fénnt, wa se selwer d’'Rechemaschinn
hélt, deen am lukratiivsten ass, an dann d'Demande
eragétt op dee Mount. Elo ass et awer parfaitement
méiglech, datt e Betrib am Januar 20 Leit huet, am
Februar fénnef Leit vun deenen 20 entléisst an
dann de Januar als Zuel déi 20 Salariéen ugétt an
da fir déi 20 Salariéen 20-mol 500 Euro kritt. Also,
et ass méi wéi némmen eng Surcompensation, et
ass eng Kompensatioun méiglech vu souguer fik-
tive Salairé vu Leit, déi schonn entlooss sinn! Dat
ass de Mechanismus, deen hei benotzt gétt, fir dat
ze maachen. Dat ass ee Beispill.

En anert Beispill ass de Chomage partiel. Déi Leit,
déi am Chdmage partiel sinn, sinn, zu Recht, net eli-
gibel fir d’Entreprise, fir datt si déi ka geltend maa-
chen. Wat ass da mat enger Entreprise, déi Januar,
Februar, Maerz, Abréll, Mee 15 vun 20 Leit am Cho-
mage partiel huet an &nnert dee Regimm félt an
och énnert de Régime d'aides vum Chomage par-
tiel, an am Juni, well d'Situatioun sech komplett
verannert huet, well erém eventuell alles op ass an
alles méiglech ass, sinn déi 20 Leit erém am nor-
male Regimm? Da kann déi Entreprise déi 15 Leit,
déi fénnef vun deene sechs Méint an engem anere
Regimm waren, och an désem Regimm geltend
maachen, fir déi 500 Euro Surplus ze kréien. Also,
et kann een et jo gutt mengen, mee ech mengen, et
kann een et awer och iwwerdreiwen.

A wann Der wéllt den Entreprisen héllefen, da
maacht dat cibléiert. Et sinn net de Mindestloun an
d’'Mindestlounerhéijung, déi de klenge Commercen
den Hals briechen, et sinn d’Loyeren. Da géif ech
gdre vun enger DP gesinn, datt se un e Bail com-
mercial geet! Dat ass namlech dat Instrument, dat
am Moment de klengen Entreprisen den Hals
brécht, an net eng kleng Mindestlounerhéijung!

B M. David Wagner (déi Lénk).- Trés bien!

B M. Marc Baum (déi Lénk).- Har President, mir
stémmen dat hei net mat.

B M. Fernand Etgen, Président.- Merci villmools,
Har Baum. An de leschten ageschriwwene Riedner
ass den honorabelen Har Sven Clement. Har
Clement, Dir hutt d'Wuert.

B M. Sven Clement (Piraten).- Har President, éif
Kolleeginnen a Kolleegen, mir freeén eis, datt deci-
déiert gouf, Aiden anzeféieren, fir den erhéichte
Mindestloun am neie Joer auszegldichen. Jo, et
ass en Acquis. A jo, et ass vldicht e Kouhandel,
deen hei an der Majoritéit stattfonnt huet, fir datt
déi Aidé kommen. Et ass mer u sech egal, well an
désem Fall hélleft et klengen a méttelstannesche
Betriber direkt. A mir begréissen et och, datt d'ad-
ministrativ Prozedur, fir dés Aiden unzefroen, ver-
einfacht ass, an hoffen, datt dat och bei deenen
aneren Demanden, wéi zum Beispill dar vum Cho-
mage partiel oder de Codts non couverts, wou mer
jo schonn driwwer geschwat hunn, geschéie wéert.

Nichtsdestotrotz fanne mer, datt et net genuch ass,
eng eemoleg Héllef unzebidden an enger Situa-
tioun, an dar kee weess, wéi d'wirtschaftlech Lag
sech an der unhalender Kris nach entwéckele
waéert. Mir sinn der Meenung, datt mer eng Héllef
bréichten, déi esou laang ugebuede gétt, wéi d'En-
treprisen d'ekonomesch Konsequenze vum Covid
nach ze spieren hunn, an déi reell Kaschten deckt,
déi duerch de Gesetzesprojet 7719 warend der Kris
entstinn.

,Solidaritéit” ass en Term, dee mer am Moment
ganz heefeg héieren, mee bei esou Gesetzesprojete
froe mer eis, ob dat net just en dekoratiivt Wuert

ass. Sécher, all Euro ass wichteg an der aktueller
Situatioun, an dofir wéerte mer dése Projet haut
och matstémmen, mee eng eemoleg Héllef gétt
enger unhalender Kris an eisen Aen net gerecht.

Ech wéll awer vldicht nach, wa mer iwwert deen
heite Projet schwitzen, an ech hunn de Chdmage
partiel an d’Demandé fir de Chémage partiel uge-
schwat, erém eppes reiteréieren, wat ech schonn
d’leschte Kéier ugeschwat hunn, wéi mer d'Covid-
gesetz gestémmt hunn, a wat mech e béssen er-
schreckt huet, an zwar, vldicht och do nach eng
Kéier e bésse Largesse walten ze loosse fir den
Horeca-Secteur. Ech hu mer ziele gelooss géschter
Owend aus dem Horeca-Secteur raus, datt d’Ho-
resca eréischt géschter Owend kommunizéiert hatt,
wéi eng Aiden dann elo mat den neie Gesetzer haut
a Kraaft trieden, an énner anerem och nach eng
Kéier op de Chomage partiel higewisen huet vum
Covidgesetz, dat en Dénschdeg gestémmt gouf an
domadder och d'Fermeturé verlangert huet. An déi
Leit, déi en Dénschdeg probéiert hunn, de Chomage
partiel direkt unzefroe fir déi Aiden, déi krute gesot,
et war ab dem 12. Ech gesinn, den Aarbechtsminis-
ter reagéiert schonn drop. An ech mengen, datt dat
zu eiser Satisfaktioun wéert sinn.

Dofir kann ech elo scho Merci soen. An ech kann
lech den Accord vun de Piraten fir dése Projet ginn.

B Une voix.- Ganz verstanneg!

B M. Fernand Etgen, Président.- Merci villmools,
Har Clement. An da géif ech dem Aarbechtsminis-
ter d’'Wuert ginn, fir dorobber ze reagéieren.

Prises de position du Gouvernement

B M. Dan Kersch, Ministre du Travail, de I'Emploi et
de I'Economie sociale et solidaire.- Merci, Har Presi-
dent. Ech gesinn den Har Clement, dee versteet
mech, ouni dass ech e Wuert soen.

(Hilarité)

Et géif ee sech wénschen, dass dat nach méi oft de
Fall war.

(Hilarité)
Da kéinte mer eis hei villes erspueren.

Ech wéll just soen, dass de Moien e Comité de
conjoncture zesummen war an dass de Comité de
conjoncture eestémmeg der Regierung proposéiert,
dass den Delai, fir d'Demanden anzereeche fir de
Chomage partiel, fir de Mount Januar vum 12. De-
zember op den 30. Dezember verlangert gétt.

B M. Fernand Etgen, Président.- Da géif ech elo
dem Har Méttelstandsminister Lex Delles d'Wuert
ginn.

B M. Lex Delles, Ministre des Classes moyennes.-
Merci villmools, Har President. Loosst mech, fir un-
zefdnken, der Madamm Rapportrice villmools Merci
soe fir hiren ausféierleche schréftlechen an awer
och méndleche Rapport.

Jo, mir schwatzen hei vun enger Aide vu 500 Euro
pro Salarié, deen an enger Entreprise schafft, deen
an dar Entreprise téschent dem net qualifizéierten
an dem qualifizéierte Mindestloun ass.

Et ass esou, dass et natierlech eng Panoplie gétt, a
mir hunn iwwer all dat haut de Métten hei geschwat -
just virdrun hu mer iwwert d'Schwieregkeete ge-
schwat, déi d’Entreprisen hunn, fir mat dér Kris hei
kénnen émzegoen, d'Schwieregkeeten, déi eng Pa-
noplie vun Entreprisen hunn, well se op dar enger
Sdit eng Fermeture haten dést Joer, well et hinnen
op dar anerer Sdit ganz schwiereg ass, hiert nor-
maalt Fonctionnement esou kénne lafen ze loos-
sen, oder eeben och, well dés Kris eng Panoplie vu
Verdnnerunge souwuel am Verhale vun de Leit wéi
awer och am Fonctionnement vun eiser Gesell-
schaft mat sech bruecht huet.

Dat heescht, wa mer soen, dass et eng Panoplie vu
Societéite gétt, vu Secteure gétt, déi ganz schwéier
betraff sinn, ma grad déi Secteuren, grad déi Entre-
prisen, déi an deene Secteure sinn, hunn dann och
Schwieregkeeten, eng Hausse vum Mindestloun
kénnen ze droen. A grad dofir ass et wichteg, dass
mer déi Aide hei maachen, fir kénnen déi Entrepri-
sen ze énnerstétzen, dass se eebe grad net op de
Wee ginn, fir Salariéen ze entloossen.

An dat hei ass en Text - an ech mengen, d'Madamm
Burton hat och genausou gesot -, bei deem et drém
geet, Aarbechtsplazen ze retten. D’'Madamm Gary
hat et och gesot d'ailleurs. Et geet hei drém,
Aarbechtsplazen ze retten, andeem mer hei d’Entre-
prise stderken an dat hei deelweis offiederen.

Jo, ech ginn lech Recht, et ass eng exceptionell
Mesure. Et ass eng exceptionell Mesure an excep-
tionellen Zaiten. A grad do ass jo de Fil conducteur
an der lwwerleeung, wa mer soen, dass d'Entrepri-
sen et schwéier hunn, dass et keen normaalt Fonc-
tionnement gétt, dass dann domadder och aner
Héllefe méiglech sinn, wou souguer d’Europdesch
Kommissioun eng Panoplie vu Konkurrenzreegelen
ausser Kraaft gesat huet, mer parallell awer soen,
wat och richteg ass, dass hei net kénnen d’'Mindest-
lounempfanger déi Eischt sinn, déi vun déser Kris
hei wderten touchéiert sinn. Ma da musse mer
d’Equivalenz sichen, da musse mer och versichen,

fir dass mer et maache kénnen, dass de Salarié och
weiderhin nach ka sdi Salaire kréien, dass d’'Entre-
prise, déi scho Schwieregkeeten huet, och kann de
Salarié weiderhi bezuelen.

Ech ginn awer och bei deenen Diskussiounen, a mir
hate se och an der Kommissioun, Recht, dass déi
Entreprisen, déi natierlech zu déser Zait net vun der
Kris betraff waren, awer vldicht an esou ee Secteur
falen, dés Aiden och net kénne kréien. Well wa mer
dat géife maachen, dann hitte mer jo d'Zil komplett
verpasst vun déser Héllef, déi et hei gétt.

Virdrun ass geschwat gi vu Konsumtempelen. Ech
muss lech soen, an ech maache just eng Klammer
op, Konsumtempelen, wann een et émmer héiert,
mengen ech, geet vun Definitioun zu Definitioun
émmer erém anescht. Wann e Konsumtempel eng
Grande surface sollt sinn, da sinn awer an deem
Konsumtempel eng ganz Rétsch vun anere klengen
Tempelcher - et deet mer leed, ech kenne mech net
esou aus an deene verschiddenen Deeler vun der
Kierch. E Konsumtempel, esou wéi vldicht och elo
grad gesot ginn ass, ass net de Liewensméttel-
supermarché, deen dran ass. De Konsumtempel
ass eng Ureiung vu lauter ganz klenge Betriber.
Wann ee vu Grande-surfacé schwitzt, da schwitze
mer deelweis vu 60, 70, 80 Commercen, wou all
eenzele Commerce en Independant huet, en Entre-
preneur huet, an och do vldicht zwee, drdi, véier,
fénnef, sechs Salariéen huet. Dat heescht, et soll
een awer trotzdeem émmer erém differenzéieren,
wann ee vun deene Saachen do schwatzt. Et gétt
kleng Entitéiten an deene Saachen.

Flexibilitéit, e ganz wichtegt Wuert, a si musse ci-
bléiert sinn. Cibléiert, mengen ech, ass et eebe
grad, well mer jo soen: ,Déi Secteuren, némmen déi
Secteuren, déi Schwieregkeeten hunn” - déi wéi mer
elo schonn als ganz Chamber awer a maintes re-
prises widderholl hunn, dass déi Secteure Schwie-
regkeeten hunn - ,majo, och némmen déi kénne vun
dar Aide hei profitéieren.” Dofir sinn et och, wéi de
Montant genannt ginn ass, ronn 40.000 Salariég fir
d'Berechnung heivun. Firwat? Ech mengen, et ass
ugeschwat ginn, ma verschidde Secteuren, déi och
ganz vill Leit hunn, déi am Mindestlounsecteur age-
stallt sinn, sinn net eligibel fir déi Aide hei, well se
eeben och net esou vun dér Kris hei betraff sinn.

Dann zu dar Diskussioun mat deenen eenzele
Méint, wa mer soen: ,Firwat kann eng Entreprise
eraussichen, fir wéi ee Mount et ass?" Mee ech
kann lech haut net garantéieren, dass verschidde
Betriber wéi zum Beispill, kommt, mir huelen d'Bei-
spill vum Horeca-Secteur ... Den Horeca-Secteur
ass mat deem Gesetz, dat dés Woch an der Cham-
ber gestémmt ginn ass, nach bis de 15. Januar zou.
Dat heescht, wa mer gesot hatten: ,Ma déi Aide do
kann d’'Entreprise just fir de Mount Januar froen",
jo, dann hétt dee ganze Secteur d'Aide net kénne
kréien, well e vum Chdmage partiel profitéiert.

An et ass och richteg ze énnerstraichen, dass déi
Salariéen, déi vum Chomage partiel profitéieren,
net och nach kénnen an de Calcul mat erafalen, fir
dann nach eng Kéier eng Aide ze kréien. Et ka jo net
sinn, dass op dar enger Sdit iwwert de Fong de
Chomage partiel bezuelt gétt an awer op dér anerer
Sdit nach eng Kéier d’Entreprise eng Aide kritt, fir
eng Augmentatioun ze kompenséieren, déi d'Entre-
prise jo awer schlussendlech dann net hat, well fir
dee Mount déi Persoun am Chomage partiel war.

Zu deem, wat den Har Baum ugeschwat huet: Et
gétt Iwwerleeungen, dass een zum Beispill fir deen
ee Mount ka schaffen an awer de Mount duerno
kann e Licenciement hunn. Do muss ech lech ganz
éierlech soen: Jo, dat ass de Fall! Dat ass de Fall an
et gouf Iwwerleeungen, fir déi Aide hei pro Salarié
mensuell auszeféllen. An da kommen ech awer
erém op genau dat zréck, wat Der virdru gesot hutt
vun der Simplification administrative. Mir géife
soss hei eng Aide aféieren, déi pro Salarié 60 Euro
oder 65 oder 67 Euro pro Salarié pro Mount géif
mat sech bréngen. Ech mengen, do ka jiddweree
sech virstellen, dass dat en enorme Pabeierkrich
gewiescht wier fir Aiden, deelweis, op dar enger
Sdit, Pabeierkrich fir d’Entreprisen, fir se unzefroen,
op déar anerer Sdit awer natierlech och fir de Minis-
tere, fir déi Panoplie vun Aiden hei kénnen ze ge-
réieren - dofir e Montant forfaitaire.

Et kann een driwwer diskutéieren. Dat do ass e
Schwaachpunkt bei dar Aide hei. Mee ech si mer sé-
cher, dass, wann d'Zil vun dar Aide hei eebe grad
ass, d’Aarbechtsplazen ze schiitzen, wann d'Zil eebe
grad dat ass, dass d’Entreprise kee soll entloossen,
dee Fall do wa méiglech net sollt virkommen.

En tout cas ass dat meng Hoffnung, an ech men-
gen, do ass jiddwereen hei an der Chamber mat
mer averstanen, dass alleguerten déi Aiden hei der-
zou féieren, dass keng Aarbechtsplaze verluer ginn,
dass keng Entreprisé mussen hir Dieren zoumaa-
chen. Dofir maache mer déi Aiden. Dofir sti mer
mengen ech alleguerten, fir dass eebe grad déi Ai-
den hei kénne schnellstméiglech ausbezuelt ginn
an och mat dér Flexibilitéit, wéi ech gesot hunn,
wou d’Entreprise sech kann eraussichen, wéi ee
Mount se hélt, dat nach een, zwee Méint bis nom
Oflaf vum Mount Juni.

Ech soen en tout cas Merci villmools fir déi breet
Zoustémmung an awer och nach eng Kéier der
Kommissioun, fir hir séier an effikass Aarbecht.
Merci!

B Une voix.- Ganz gutt.
B Plusieurs voix.- Trés bien!

B M. Fernand Etgen, Président.- Merci dem Har
Méttelstandsminister Lex Delles. An direkt Parole
aprés ministre fir den Har Marc Spautz.

B M. Marc Spautz (CSV).- Merci, Har President.
Och merci dem Har Delles fir déi verschidden Aus-
soen. Ech wéll awer nach eng Kéier soen, wann ech
hei schwiétze vu Konsumtempelen, hunn ech genau
dat gemengt, wat Dir elo grad hei gesot hutt, dat
ass dee Supermarché, dee Liewensméttelhandel,
deen do bannendran ass, deen nach net matkritt
huet, dass Kris ass. Ech hunn net geschwat vun
deene Klenge ronderém, well ech mer och net ka
virstellen, dass déi Kleng ronderém ..., et ass vldicht
deen een oder deen aneren do, deen e Kollektivver-
trag huet, mee all déi aner, an dat hat ech och a
menger Remark preziséiert, hu kee Kollektivvertrag
a wésse bis haut nach net, wéi de Kollektivvertrag
an der Branche ass. Dass deene soll gehollef ginn,
ass keng Diskussioun. Ech hu wuertwiertlech ge-
mengt déi ganz Grouss, wéi Der et gesot hutt, d'Su-
permarchéen, déi do dra sinn. An do daerf ee se
och net all an een Déppe geheien, mee do sinn der
awer derbai, déi waerten ..., do schwatze mer dann
eng Kéier, wa se hire Bilan bekannt ginn, wat do
alles erauskomm ass.

Mereci.

B M. Fernand Etgen, Président.- Merci villmools,
Har Spautz. An dann och nach Parole apres mi-
nistre fir den Har Marc Baum.

B M. Marc Baum (déi Lénk).- Jo, merci, Har
President. Ech rechnen dem Hér Delles ganz héich
un, datt e selwer seet, datt dee Punkt, op deen ech
higewisen hunn, eng Faiblesse duerstellt. Nawell
mengen ech, datt déi Faiblesse awer esou grouss
ass, datt een dann net méi soe kann, datt et drém
géif goen, Aarbechtsplazen ze retten, well an deem
Beispill, dat ech genannt hunn, gétt deen am
meeschte belount, dee licenciéiert. Esou ass et an
deem Modell, deen ech elo grad virgerechent hunn,
deen ech och virdrun a menger Ried genannt hunn.

Ech mengen net, datt ee muss eng Proratiséierung
maachen an d'Demande all Mount ém - wat ass et
dann? - 70 Euro frésch stellen, mee ech mengen zu-
mindest, datt et e Contrdle ex post misst ginn, wou
déi Montanten dann di wieren, wann et zu deenen
dote Phenomeener géif kommen, datt Leit, déi li-
cenciéieren, dann awer nach de Surplus fir sech be-
halen. An dat wier e wichtege Garde-fou gewiescht,
dee genau déi doten Zort vun Abusen hétt kénne
verhénneren.

B M. Fernand Etgen, Président.- Merci villmools,
Har Baum. An d'Wuert geet zréck un den Har Mét-
telstandsminister Lex Delles.

B M. Lex Delles, Ministre des Classes moyennes.-
Ech ginn dem Hér Baum ... An ech muss soen, ech
respektéieren dem Har Baum seng Erklarungen, déi
e sech gétt, a seng Exkursen, déi e mécht, am Sénn,
dass se émmer a senger Iwwerleeung - déi ech net
émmer deelen - awer trotzdeem riicht sinn an trotz-
deem an dar lwwerleeung, déi den Har Baum huet,
och konsequent sinn. Hei ginn ech lech fundamen-
tal Onrecht ...

(Interruption)

... wann Der sot, dass déi Betriber, déi am meeschte
profitéieren, déi sinn, déi am meeschten entloos-
sen. Dat ass net richteg! Kee Betrib entléisst garen
einfach esou a well en esou gutt fonctionéiert, dat
gétt et net! E Betrib, deen entléisst, ass e Betrib,
deen an eng Schiflag vldicht komm ass a wou d’Ai-
den oder wou d’Fonctionnement, oder d'Reprise, an
désem Fall, net grouss genuch war. Dat heescht,
vun der fundamentaler Iwwerleeung si mer do net
dar nammlechter Meenung.

B Une voix.- Trés bien!

B M. Fernand Etgen, Président.- D'Diskussioun ass
elo ofgeschloss. Mir kommen elo zur Ofstémmung
iwwert de Projet de loi 7718. Den Text steet am Do-
cument parlementaire 7718°%.

Vote sur I'ensemble du projet de loi 7718 et dis-
pense du second vote constitutionnel

D’Ofstémme fankt un. Fir d'éischt de Vote électro-
nique fir déi perséinlech Stémmen.

Duerno maachen ech den Appel nominal fir déi, déi
e Vote par procuration wéllen ofginn.

Appel nominal (votes par procuration)

Domadder ass dése Projet de loi mat 58 Jo-
Stémme bei 2 Nee-Stémmen ugeholl.

Ont voté oui: Mmes Diane Adehm (par M. Marc
Lies), Nancy Arendt épouse Kemp, MM. Emile Eicher,
Félix Eischen (par Mme Nancy Arendt épouse
Kemp), Paul Galles (par M. Georges Mischo), Léon
Gloden, Jean-Marie Halsdorf, Mmes Martine
Hansen, Frangoise Hetto-Gaasch, MM. Aly Kaes,

Marc Lies, Georges Mischo, Mme Octavie Modert,
M. Laurent Mosar, Mme Viviane Reding, MM. Gilles
Roth, Jean-Paul Schaaf, Marc Spautz, Serge Wilmes
(par M. Gilles Roth), Claude Wiseler et Michel
Wolter ;

MM. Guy Arendt, André Bauler, Gilles Baum, Mme
Simone Beissel, MM. Frank Colabianchi, Fernand
Etgen, Gusty Graas, Max Hahn, Mme Carole
Hartmann, MM. Pim Knaff, Claude Lamberty et Mme
Lydie Polfer;

Mme Simone Asselborn-Bintz, M. Dan Biancalana,
Mmes Tess Burton, Francine Closener, MM. Yves
Cruchten, Mars Di Bartolomeo, Georges Engel,
Claude Haagen, Mmes Cécile Hemmen et Lydia
Mutsch ;

Mme Semiray Ahmedova, MM. Carlo Back, Frangois
Benoy, Mmes Djuna Bernard, Stéphanie Empain,
Chantal Gary, M. Marc Hansen, Mme Josée Lorsché
et M. Charles Margue ;

MM. Jeff Engelen, Fernand Kartheiser, Fred Keup et
Roy Reding (par M. Fernand Kartheiser) ;

MM. Sven Clement et Marc Goergen.
Ont voté non : MM. Marc Baum et David Wagner.

Freet d'Chamber d'Dispens vum zweete Vote
constitutionnel?

(Assentiment)
Et ass also esou decidéiert.

7.7690 - Projet de loi portant modifi-
cation :

1° de la loi modifiée du 24 juin 2020 portant intro-
duction de mesures temporaires relatives a la loi
communale modifiée du 13 décembre 1988 et a la
loi modifiée du 27 mars 2018 portant organisation
de la sécurité civile dans le cadre de la lutte
contre le Covid-19 ;

2° de la loi modifiée du 24 juin 2020 portant intro-
duction d’'une mesure temporaire relative a I'appli-
cation de I'article 12 de la loi modifiée du 19 juillet
2004 concernant I'aménagement communal et le
développement urbain dans le cadre de la lutte
contre le Covid-19

Als néachste Punkt hu mer de Projet de loi 7690
iwwert d'Visiokonferenze vum Gemengerot. D'Rie-
dezdit ass nom Modell 1 festgeluecht. An ech ginn
d'Wuert un de Rapporter vun désem Projet de
loi, den honorabelen Har Dan Biancalana. Har
Biancalana, Dir hutt d’'Wuert.

Rapport de la Commission des Affaires intérieures
et de I'Egalité entre les femmes et les hommes

B M. Dan Biancalana (LSAP), rapporteur.- Merci,
Har President, 1éif Kolleeginnen a Kolleegen, mir be-
fannen haut iwwert de Gesetzesprojet, deen zwee
Haaptziler huet: Engersiits, an dat ass en neie Mo-
ment, féiert en d’Méiglechkeet an, bei de Séances a
huis clos vum Gemengerot a bei de Sitzunge vum
Schafferot op d'Visiokonferenz zréckzegraifen.
Anerersdits ginn eng Rétsch aner Mesuré verlan-
gert, namlech de Kader, deen et de Gemenge-
conseilleren erlaabt, via Visiokonferenz un den
éffentleche Sitzunge vum Gemengerot deelzehue-
len, mee och d'Méiglechkeet fir de Schifferot, dass
d'Informatiounsversammlunge mat de Bierger am
Kader vun der Prozedur vun der Adoptioun vum
PAG deels oder komplett iwwer Visiokonferenze
kénnen organiséiert ginn.

Dés Mesuren hate mer jo schonn am September bis
Enn des Joers verlangert. Elo waerte se geschwé
bis de 15. Juli géllen. D&s Mesuré sinn exceptionell
an an der Z4it limitéiert.

D'Diskussioune vun der Visiokonferenz fir d'Séan-
ces a huis clos an domadder och fir d’'Schafferéit,
déi sinn net nei. Effektiv hate mer als Kommissioun
am Juni schonn eng Kéier driwwer diskutéiert, wéi
mer den Dispositif fir déi éffentlech Sétzungen am
Gemengerot agefouert hunn. Deemools hu mer
awer virun allem aus Suerg, fir d'Confidentialitéit ze
assuréieren, als Kommissioun no enger Rei Diskus-
siounen, déi mer haten, dés Optioun net zréckbeha-
len. D'physesch Presenz ass deemno obligatoresch
bliwwen.

Bon, mir sinn elo an enger anerer Situatioun. Mir
hunn héich Fallzuelen. Mir sinn engem méi héije Ri-
siko ausgeliwwert, well de Virus wiitleefeg zirku-
léiert. Dés Situatioun huet och derzou gefouert,
dass de Fonctionnement vun de Gemengenorganer,
an domat d'Handlungsfdegkeet vun de Gemengen,
net méi onbedéngt duerchgeeénd garantéiert
ass. Et waren deemno och d'Schéfferéit an d'Ge-
menge selwer, déi no enger Léisung an déser Pro-
blematik gefrot hunn. D'Demande aus dem Gemen-
gesecteur war do an d’Inneministesch huet drop
reagéiert.

Aus dér Perspektiv eraus huet dunn d’'Kommissioun
et och opportun fonnt, fir d'Méiglechkeet, via Visio-
konferenz un de Séances a huis clos vum Gemen-
gerot an um Schéfferot deelzehuelen, temporar
festzehalen, an dés Méiglechkeet, wéi gesot, sollt
bis de 15. Juli d’'ndchst Joer géllen.

Esou kénnen iwwert deen dote Wee och déi Mem-
beren, déi a Quarantan sinn, am Isolement sinn, déi
vulnerabel sinn, un dése Sitzungen deelhuelen a si
brauche sech net ze deplacéieren. An dat gétt na-
tierlech och méi Sécherheet.

An der Kommissioun hu mer de Projet de loi eng
gischte Kéier de 26. November analyséiert an an
dar selwechter Reunioun hu mer och den Avis vum
Staatsrot gekuckt, deen de 17. November publi-
zéiert gouf.

D’Kommissioun huet eng Rétsch Amendementer
ugeholl, fir énner anerem den Oppositions formelles
vum Staatsrot Rechnung ze droen. Am Artikel 2
gouf per Amendement nach eng Kéier kloergestallt,
dass de Vote secret weeder iwwer Visiokonferenz
nach iwwert d'Procuratioun méiglech ass.

De Staatsrot hat hei gefrot, d'Visiokonferenz op déi
éffentlech Sitzunge vum Gemengerot ze limitéieren,
well et soss eng Inkohdrenz géif ginn téschent den
Dispositiounen aus dem Gemengegesetz, déi virge-
sinn, dass bei de Gemengerotssitzungen am Huis
clos an deene virgesinne Fall iwwer Vote secret
ofgestémmt gétt, an deene vum modifizéierte Ge-
setz vum 24. Juni 2020, déi justement de Vote se-
cret iwwert d'Visiokonferenz am Gemengerot ver-
bidden.

Als Kommissioun hate mer do eng aner Vue wéi de
Staatsrot, well et duerchaus méiglech ass, dass de
Gemengerot a huis clos zesummekénnt, ouni dass
an deem Kader d'office e Vote secret stattfénnt. An
dofir hale mer d'Participatioun via Visiokonferenz
an deene Féll dann och bai. Mee mir stellen duerch
den Amendement awer och nach eng Kéier kloer,
dass de Vote secret per Visiokonferenz oder per
Procuratioun net erlaabt ass fir Punkten, déi um
Ordre du jour sinn an déi en lien si mam Artikel 32
vum Gemengegesetz.

Dann en zweete Volet war: Fir sécherzestellen,
dass d'Confidentialitéit vun de Reuniounen esou
gutt wéi méiglech assuréiert gétt, gouf am Artikel 1
eng Dispositioun bdigesat, dass d'Membere vum
Gemengerot oder Schafferot hei déi néideg Precau-
tiounen, déi néideg Virsiichtsmoossnamen huele
mussen. Déi initial Formulatioun, déi mer haten,
war laut dem Staatsrot ze vag, ze onkloer an huet
zu enger juristescher Onsécherheet gefouert. An
hei gouf mam Amendement, dat mer ugeholl hunn,
preziséiert, dass de gewielte Gemengevertrieder
sécherstelle muss, dass en déi Plaz, wou e sech
befénnt, fir d’'Dauer vun der Visiokonferenz exklusiv
fir sech huet an och de Secret vun de Sitzungen am
Huis clos garantéiert ass. An hei si mer och, men-
gen ech, der Meenung, dass eis Elus locaux dann
och do hir Verantwortung wéerten huelen. An esou
konnt och de Staatsrot seng Opposition-formellen
effektiv ophiewen. A weider Detailer fannt Der nach
am schréftleche Rapport.

Den Avis vum Syvicol, deen ass och ukomm. Dat
war den 9. November. An deen huet och a sengem
Avis d'Mesuré begréisst, vu dass d'Gemenge jo och
hei Demandeur waren, fir op déi Modalitéiten do
kénnen zréckzegraifen.

Ech wéll awer och nach kuerz op eng Diskussioun
agoen, déi mer an der Kommissioun haten. Et
goung hei ém d'Fro, ob d'Participatioun via Visio-
konferenz u spezifesch Konditioune gebonne soll
sinn. Esou gouf et d'Propositioun, fir e méi staar-
ken, e méi bannende Lien mat der Covid-19-Pande-
mie ze etabléieren an d'Visiokonferenz just oder
méi exklusiv fir déi Leit ze erlaben, déi am Isole-
ment oder an der Quarantén, an der Autoquarantan
sinn, oder respektiv némme fir vulnerabel Persou-
nen. Fir de Schafferot soll et ausserdeem just méig-
lech sinn, wann et ém urgent Punkte geet, wat am
aktuelle Kader, deen dés Méiglechkeet ouni Kondi-
tioune virgesait, effektiv zu Abuse kéint féieren. De
Prinzip vun der physescher Presenz géif deemno
énnergruewe ginn.

Op engem Punkt, dat muss een hei soen, ware mer
eis an der Kommissioun alleguerten eens. Mir hu
ganz kloer eng staark Preferenz fir déi physesch
Reuniounen. Dat soll och d’Norm bleiwen. An dat
stellt, mengen ech, absolutt guer keen a Fro. Mee
mir sinn awer an enger Ausnamesituatioun an do
brauch een alt verschidden exceptionell Mesuren.
An och eng Rei Mesuren, déi mer hei huelen, behale
jo och fakultative Charakter.

Et ass also no pragmatesche Léisunge gesicht
ginn, déi exceptionell sinn an och zditlech begrenzt
sinn an awer der Demande um Terrain aus dem Ge-
mengesecteur Rechnung droen. An no langerer Dis-
kussioun hu mer majoritdr decidéiert, fir d’Partici-
patioun per Visiokonferenz net am Detail ze regle-
mentéieren, mee méi an engem generelle Kader ze
beloossen. An et wier natierlech och e groussen
Opwand an et wier schwéier, déi verschidde Kondi-
tioune vun deene verschiddene Féll ze kontrolléie-
ren, well et awer eng zimmlech delikat Saach, wéi
gesot, ass.

En Dénschdeg hate mer den Avis complémentaire
vum 11. Dezember effektiv analyséiert vum Staats





